
  Resistance Memories مقاومت خاطره ھائی از

 
  فرھاد وياړ: ژباړه

 ٢٠١٣ جولای ٠۵

  د يانګ تسه له سيند څخه تيريدل
) ۴(  

  

  

  

  

  

  

  

  

ھئوکين ـ پيائو نوي مقررات وضعه «:چانګ ته خبر ورکوييوه ورځ سھار، چه يينګ په بيړه پلورنځي ته راځي او 

کړي دي چې له دې وروسته ھر څوک چې د سيند په شمال کې ژوند کوي، خو د کار سيمه يې په سويل کې ده، که 

څه له ځان سره ونلري کولای شي د سيند له لارې خپل کاله ته ستون شي؛ خو ھغه څوک چې دې خوا ته ژوند کوي، 

  ». د تيريدنې حق نلريله سيند څخه

لومړنۍ پوښتنه چې د ھغوې ذھن ته راځي، دا ده چې له دې مقرراتو سره څرنګه بايد نقشه د سيند بلې غاړې ته 

دری واړه . له څو شيبو وروسته، د چه يينګ مغزو ته يو فکر راځي. دری واړه ملګري په دې اړه فکر کوي. وليږي

  .ړيپريکړه کوي چې دا فکر پلي ک

  

 

 

 

 

 

 

  

د ھماغه ورځ له غرمې وروسته ھغو مسافرينو چې غوښتل د سيند بلې غاړې ته لاړ شي، له دقيقې تلاشۍ او 

ھئوکين ـ پيائو د بندر تر څنګ ودريدلی او . ګرويږنې وروسته په جاله کې سپريدل؛ خو جالوانه لا نه ده راغلی

په دې وخت کې چه يينګ په منډه منډه په »  ورکه شوی ده؟آه، دا لعنتۍ چيری«: انديښمن دی، له ځان سره وايي

دا دی راغلمه، «:داسې حال کې چې ساه يې سوزيده او د جالې راشپيل يې پر اوږه و، رارسيږي او چيغه وھي

  »!راغلمه

 

 

 

 

  

 

 

 

  

  .چه يينګ جاله ته دانګي او بی له ځنډه په ټول توان سره راشپيل وھي، جاله حرکت کوي

موسکا يې پر شونډو خپريږي . ھغه راشپيل په دواړو لاسونو کلک نيسي، ځکه چې په کې نقشه پټه ايښودلی شوی ده

  .او جاله اصلي لورې ته بيايي

  

 

 

 

 

 

 

 

نو تصميم نيسي چې ھغه . څو ورځې وروسته دښمن احساسوي چې د ھرې ورځ په تيريدو يې موقعيت خرابيږي

که ونشو کړای د پټو پوځي «:چانګ تل له ځان سره فکر کوي. ې ده، ودروييوازينۍ جاله چې په تګ راتګ ک

څنګه بايد اړين اطلاعات چې ملګري ورته دومره  سترګې په لاره دي، . تاسيساتو نقشه لاس ته راوړو، څه بايد وکړو

  »....ھغوې ته  وليږو

  

  

  

  

  

 

 

 

 

 او چپن سره راننوځي او د ھغه د فکرونو چانګ په دې فکرونو کې ډوب دی چې يوځل د دنګې ونې سړی له خولی

چانګ، خپله شاوخوا ګوري، کله چې ډاډمن کيږي چې څوک نشته، په ورو آواز چې په کې خوشالي . لړۍ غوڅوي

 »ته ما نه پيژنئ؟! د قرارګاه قوماندانه«: څپه وھي پوښتنه کوي

کله چې چانګ د ولس د » !دا ته يې! ګرانه لي«:يچانګ د ھغه لاس په مينې کلک نيسي او په حيرانتيا ورته واي

خو اوس دا پخوانی ھمجنګيال، په خپله د يانګ . آزادي بخښونکی پوځ د قرارګاه قوماندان و، لي د ھغه رابط مامور و

 .تسه سيند څخه د تيريدلو لپاره د پيژندنې د يوې ډلې د مرکز افسر و

  

 


